
Պատմութեան հանրայայտ երեւոյթներէն մէկն է՝ մը
շակութային բարգաւաճման շրջաններուն զուգադիպու-
թիւնը քաղաքականօրէն ծաղկեալ, գոնէ անդորր ժամա
նակներու հետ:

Կարելի է անշուշտ նշել բացառութիւններ պատմական
յեղաշրջումի այս օրէնքին, եւ այդ՝ յատկապէս նոյնինքն
մեր ազգային պատմութենէն, ուր եթէ Բագրատունեաց,
Կիլիկեան կամ Զաքարեան իշխանապետութեան տարիները
նշած են մշակութային հուժկու նուաճումներ, բայց ասոնց
կողքին մեր հոգեկան-իմացական անցեալը լուսաւորուած
է նաեւ արտակարգ փայլիւններով՝ մերթ քաղաքականօրէն

ոչ բոլորովին յուսադրիչ պայմաններու ներքեւ: Բա՛ւ է
մտաբերել ԺԷ.-ԺԸ. դարերու գեղարուեստական-մտաւու
րական վերածնունդը, եւ ամէնէն աւելի անշուշտ՝ մեր բո
վանդակ մշակութային պատմութեան այն բացարձակա--
պէս իւրայատուկ էջը, Գիրերու գիւտը՝ իրեն անմիջական-
օրէն հետեւող ու գրեթէ դար մը պարփակող գրական եւ
ռուն կենսունակութեամբ: Մեր ամենահարազատ ազգային
ինքնակենդանագրին (self-image) ամէնէն ինքնաբուն հա-
յելացումներէն մէկը բնութագրող այս պարագան եթէ
կ՛ընձեռէ, մէկ կողմէ, յոյսի ամուր կռուան մը լաւատես
վստահութեամբ մը նայելու ապագային, բայց եւ այնպէս

չի կրնար ձերբազատել ո՛չ մէկերնիս, իբրեւ գիտակից ու
պարտաճանաչ մասնիկները հայ հաւաքականութեան, լըրջ-
օրէն եւ քննականօրէն եւ անաչառօրէն խորհելէ՝ իր էու
թեամբ ու կառոյցներով՝ ժողովուրդներու պատմութեան
մէջ այն շատ եզական, բայց մեր ժողովուրդի գոյութեան
հետ ալ ա՛յնքան ներքնօրէն շաղախուած երեւոյթին վրայ,
զոր կը կոչենք Սփիւռք:

Հոս մեր նպատակը չէ անդրադառնալ՝ սփիւռքի իրա-
դրութեան հետ աւելի կամ նուազ յարակցող, ուղղակի կամ
անուղղակի առնչող քաղաքացիական, քաղաքական, տըն-
տեսական կամ ընկերային հարցերուն վրայ: Եւ այս՝ ոչ
երբեք իբրեւ արդիւնք թերագնահատումի սոյն եւ նման
ազդակներու կարեւորութեան, այլ մանաւանդ այն համո
զումին համար՝ որ եթէ Սփիւռքը յաջողի պահպանել մշա-
կութային իր կենսունակութիւնը ի հեճուկս ամէն խոչըն
դոտի, քաղաքական կամ տնտեսական եւ կամ ոեւիցէ կար-
գի նոյնիսկ ձախաւեր ազդակներ պիտի չկարողանան երբեք
վերջակէտը դնել հայ ինքնութեան գոյատեւման՝ տուեալ
հորիզոնի մը տակ, վկայ՝ նոյնինքն մեր դարաւոր ինքնա
կենսագրութիւնը:

Պարզ է որ մշակութային ինքնութեան մը հարցը, մեր
հայ իրականութեան մէջ, ամէնէն հրատապ ձեւով կը ներ-
կայանայ այսօր սփիւռքեան ափերուն վրայ: Եթէ քանի մը
տասնեակ տարիներ առաջ այս հարցը հրատապ հանգաւ
մանք կը պարզէր միայն <<արեւմտեան>> սփիւռքին նկատ
մամբ - <<արեւմտեան>> եզրը ընդունելով այստեղ ո՛չ իբրեւ
զուտ աշխարհագրական, այլ գլխաւորապէս իբրեւ ընկե-
րամշակութային կառոյցի իմացում -, այսօր չի կրնար
վրիպիլ ո՛չ մէկ ուշադիր դիտորդի աչքէն թէ ի՛նչպէս կը
սկսի հրատապ դառնալ այդ հարցը՝ նաեւ արեւելեան կամ
աւելի ճիշտ միջին արեւելեան մեր գաղութներուն համար:

Մէկ կողմէ գաղթի յարաճուն երեւոյթը իբր հետեւանք
քաղաքական աննպաստ պայմաններուն, միւս կողմէ հա
յերէն լեզուի ուսուցման տակաւ տկարացումը ինչ ինչ մե-
ծաթիւ գաղութներու մէջ, մանաւանդ թէ նոյնինքն հա-

յախօսութեան ետ ընկրկումը որոշ տեղեր, լուրջ հարցա-
կաններ կը սկսին դնել այդ գաղութներու ապագային նը
կատմամբ:

Չենք խորհիր, առ այժմ, դէմ դիմաց գտնուիլ ահաւ

զանգային կացութեան մը հետ, բայց կը կարծենք նաեւ՝

թէ կարելի չէ անտեսել ախտանիշերուն լրջութիւնը: Ար-
դարեւ, մինչ <<արեւմտեան>> սփիւռքին համար <<հայերէնի

հարց>>ը եթէ կը ներկայանայ հիմնապէս՝ իբրեւ որեւէ ձե-
լով կարենալ հայերէն արտայայտուելու հարց մը, մնա-
լով ուրեմն ամենատարրական կամ նախնական աստիճանի

մը վրայ, ապա Միջին Արեւելքի ի բնէ հայախօս մէկէ աւ
ւելի կարեւոր գաղութներուն համար՝ այսօր կը սկսի հա
յերէնը հարց դառնալ արդէն իբր գրական արտայայտու-
թեան լեզու: Այս մէկը առաջին կանխանշան մ,է, դժբախ-
տաբար, այդ գաղութներու կազմախօսութեան մէջ տեղի
ունեցող փոփոխութիւններու, որոնք մեծ մասամբ արդիւնք
են նոյն գաղութներու անմիջական շրջապատին մէջ առաջ
եկած վերիվայրումներուն, անակնկալ կամ յաջորդական
յեղաշրջումներուն:

Մեր կարծիքով, հայ Սփիւռքի մշակութային ինքնու-
թիւնը հետաքրքրող առաջնահերթ հարցերու կարգին՝ եւ
րեք հարցեր նախապայմանային դրութիւն մը կը պարզեն,

որոնք միեւնոյն ատեն աւելի կամ նուազ զկծեցուցիչ տագ-
նապի մը նշաններն ալ կը կրեն.

Ա. Հայերէն լեզուի երերումները առ հասարակ՝ իր
արեւելեան կամ արեւմտեան գրական արտայայտութիւն--
ներով:

Բ. Յատկապէս արեւմտահայերէնի տագնապը, ար
դիւնք՝ Միջին Արեւելքի քաղաքական ճգնաժամին, ուր
այլեւս անիրատես կամ միամիտ յաւակնութիւն մը չէր հին
օրերու նոր Պոլսոյ մը ձեւաւորումը ակնկալել:

Գ. Տակաւին բաւական ցանցառ ու դեդեւկոտ քայլե-
րով, բարեբախտաբար, բայց ո՛չ ալ այլեւս արհամարհելի
տարածքներով երեւումը սփիւռքի գրաւոր արտայայտու-

թեան մէջ Մեսրոպեան ուղղագրութենէն ուծացումի երեւ
ւոյթին:

Անշուշտ ճակատագրի հեգնանք մ՝ալ ասիկա, քանի որ
յաճախ այդ երեւոյթին ռահվիրայ կը հանդիսանան հայ
րենաթող մարդիկ, որոնք լքած հայրենի հողն ու երկինքը,
կարծես չունենային հետերնին բերելիք ուրիշ որեւէ յիշա_
տակ կամ պաշար՝ բայց եթէ այդ աղաւաղուած գրելա_
կերպը:

Վերլուծումի եւ խորհրդածութեան ընդարձակ նիւ
թեր, որոնց իւրաքանչիւրին վրայ կը յուսանք յաջորդա-
բար վերադառնալ աւելի մանրամասնօրէն:

Հ. Լ. Զ.

.

ԲՆԱԳՐԵՐ
-[ ԵՒ ՈՒՍՈՒՄՆԱՍԻՐՈՒԹԻՒՆՆԵՐ

